
শেষ সুখ পরম সুখ।
১৯৩


বর্ত্রাম্ লজ্জা নম্রমুখে সম্রাট সমীপে আগমন করিলেন এবং আপনার অবিহিতাচরণ নিমিত্ত অনুতাপ করিয়া ক্ষমা প্রার্থনা করিতে লাগিলেন। মহারাজ মৃত রোসিলনাধিপতির চির সৌহৃদ্য এবং তদীয় মহিষীর সবিনয় সৌজন্যের অনুরোধে যুবরাজের প্রতি সদয় হইয়া অপরাধ মার্জ্জন করিলেন। পরন্তু অনতি বিলম্বে রাজকুমারের অঙ্গুলি পর্ব্বে আপনার অঙ্গুলি ভূষণ অবলোকন করাতে তাঁহার করুণাপূর্ণ মুখমণ্ডল পুনর্ব্বার বিবর্ণ হইয়া উঠিল। রাজাধিরাজের স্মরণ হইল হেলেনার চিকিৎসায় সন্তুষ্ট হইয়া এই অঙ্গুরী তাহাকে পারিতোষিক দিয়াছিলাম। সেই গুণবতী যুবতী পরিষদ্মধ্যে এই পুরস্কার গ্রহণ কালে ধর্ম্ম সাক্ষি করিয়া অঙ্গীকার করিয়াছিল যদিস্যাৎ কদাচিৎ আপদ্ আপতিত হয় তাহা হইলে ইহা সমাট সমীপে প্রেরণ করিব নচেৎ অন্য সময়ে কদাপি হস্তান্তর করিব না। যুবরাজ বর্ত্রাম্ তাহার পাণিগ্রাহ বটে কিন্তু এ তাহাকে পরিত্যাগ করিয়াছে, কিরূপে এই অঙ্গুরী প্রাপ্ত হইল? অনন্তর রাজনন্দনকে জিজ্ঞাসা করিলেন বর্ত্রাম্ তুমি এই অঙ্গুলি ভূষণ কোথায় পাইয়াছ? বর্ত্রাম্ রাজাধিরাজের বিস্ময় উৎপাদন পুরঃসর উত্তর দিলেন মহারাজ আমার প্রণয়াভিলাষিণী এক কামিনী আপনার অনুরাগ ব্যক্ত করণাশয়ে স্বীয় আলয়ের গবাক্ষ দ্বার দিয়া আমার হস্তে এই অঙ্গুরী প্রদান করিয়াছিলেন। সম্রাট বর্ত্রামের এই অসঙ্গত উত্তর শ্রবণে বিবেচনা করিতে লাগিলেন এ ব্যক্তি আপনার বনিতাকে ঘৃণা করিত বোধ হয় তাহার প্রাণ সংহার করিয়াছে নচেৎ পরিত্যক্তা ভার্য্যার অঙ্গরী ইহার হস্তে আসিবার সম্ভাবনা কি? অতএব হত্যাপরাধের আশঙ্কায় যুবরাজকে ধৃত করিবার নিমিত্ত রক্ষক দিগকে আদেশ করিলেন এবং সকলের সমক্ষে মুক্তকণ্ঠে কহিতে লাগিলেন আমার অন্তঃকরণ ঘোর চিন্তায় আচ্ছন্ন হইল। মনে হইতেছে যেন

		 এই পাতা শেষ সম্পাদিত হয়েছে ০৮:১৬টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







